
педагогов и родителей – не отвергать новые технологии, а научить ребенка 
использовать эти ресурсы продуктивно и избирательно. 

Согласно вышеупомянутому исследованию Национальной библиотеки 
Беларуси, публичные библиотеки занимают третье место в системе социаль-
ных институтов, способных повлиять на детское чтение. Систематическое 
изучение информационных потребностей детей, структуры их читательских 
интересов, целей, мотивов и регулярности чтения позволяет библиотекам 
адаптировать свои фонды и услуги под современные запросы, а проводимые в 
библиотеках мероприятия помогают сформировать позитивный социальный 
контекст вокруг чтения, компенсируя возможное его отсутствие в семье. 

Публичные библиотеки уравновешивают традиционное и цифровое чте-
ние, являются проводниками в мире цифрового контента, предлагая прове-
ренные электронные и аудиокниги, обучая детей и родителей цифровой ги-
гиене и навыкам критической оценки информации. 

Таким образом, библиотека может выступить системным интегратором, 
связывающим усилия школы и семьи, и стать ключевым звеном в формиро-
вании современной читательской культуры и повышении места чтения в 
структуре досуга младших школьников в Республике Беларусь.  

Анатацыя. Да керамікі адносяцца вырабы з прыроднай гліны і яе сумесей. 
Прыведзена класіфікацыя керамікі паводле прызначэння, па гатунках 
матэрыялу, паводле спосабу вытворчасці і па апрацоўцы паверхні вырабаў. Ке-
раміка розных часоў займае больш за палову ад агульнай колькасці музейных 
фондаў, аднак археалагічная кераміка вельмі крохкая і часцей за ўсё сустрака-
ецца ў культурным пласце фрагментарна. Разгледжаны этапы рэстаўрацыйных 
работ керамічных вырабаў, такія як выдаленне забруджванняў з паверхні, 
склейванне пабітых вырабаў, ліквідацыя страт, таніраванне ўзноўленых эле-
ментаў фарбамі, пакрыццё знешняй паверхні лакам. 

PRESERVATION, CONSERVATION AND RESTORATION 
OF CERAMIC PRODUCTS 

Abstract. Ceramics include products made of natural clay and its mixtures. The 
classification of ceramics by purpose, by material type, by production method and by 
surface treatment of products is given. Ceramics of different periods occupy more 
than half of the total number of museum collections, however, archaeological ceramics 
are very fragile and are most often found in the cultural layer in fragments. The stages 
of restoration work on ceramic products are considered, such as removing 
contaminants from the surface, gluing broken products, eliminating losses, tinting 
restored elements with paints, coating the outer surface with varnish. 

Keywords: ceramics, clay, restoration, sandblasting, archaeology, glue, bonding, 
plaster, oil paint, tile, tinting, ceramic chips, varnish, restorer, decorative and applied 
arts. 

Да керамікі (грэч. κέραμος – «гліна») адносяць вырабы з прыроднай гліны і 
яе сумесей з мінеральнымі і арганічнымі дамешкамі, абпаленых да камнепа-
добнага стану. Паводле прызначэння кераміка падзяляецца на посуд 
(сталовы, кухонны, тарны), будаўнічыя матэрыялы (цэгла, пліткі падлогі, да-
хоўка і кафля), мастацкія рэчы (дэкаратыўныя вазы, статуэткі, цацкі, барэль-
ефы, медальёны, пахавальныя урны) і побытавыя рэчы (праселкі, грузілы, 
свяцільнікі, ліцейныя формы і інш.). Па гатунках матэрыялу (гліны) – на звы-
чайную, фарфорава-фаянсавую (з белай гліны – кааліну), тэракотавую (з чы-
стай гліны чырвонага колеру). 

Паводле спосабу вытворчасці кераміка падзяляецца на ляпную (вырабле-
ную рукамі) і ганчарную (зробленую на ганчарным коле). Па апрацоўцы па-
верхні керамічны посуд бывае гладкасценны, шурпаты, штрыхаваны, храпка-
ваты (абляпаны), тэкстыльны (з адбіткамі тканіны), глянцавы, паліраваны, 
паліваны (пакрыты глазурам) і інш. 

Кераміка розных часоў (ад неаліту да сучаснасці) займае больш за палову 
ад агульнай колькасці музейных фондаў, асабліва краязнаўчых музеяў. Такса-
ма кераміка з’яўляецца адной з самых цікавых археалагічных знаходак. Трэба 
ўлічваць, што археалагічная кераміка вельмі крохкая і сустракаецца ў куль-
турным пласце ў выглядзе шматлікіх фрагментаў. Цэлы посуд археолагі 
знаходзяць рэдка, у асноўным пры раскопках пахаванняў [1; 2]. 

Выдаленне забруджванняў з паверхні керамічных вырабаў – этап, які па-
пярэднічае іншым відам рэстаўрацыйных работ. Своечасовае прафілактычнае вы-
даленне забруджванняў дазваляе прыпыніць разбуральныя працэсы ў матэрыяле, 
запавольваючы яго старэнне, і тым самым прадоўжыць існаванне вырабу.  

Пад тэрмінам «выдаленне забруджванняў» з паверхні разумеюць яе 
прафілактычную апрацоўку, якая ўключае ў сябе працэсы прамыўкі і ачысткі. 

Неабпаленая ці абпаленая пры нізкіх тэмпературах кераміка звычайна вы-
зваляецца ад бруду механічным спосабам усухую. Адбываецца гэта пры выка-
рыстанні шчоткі, пэндзля, скальпеля, а ў асобных выпадках і прылады для 
пескаструйнай апрацоўкі. Пры адсутнасці магчымасці прымянення розных 
прылад для сухой чысткі выкарыстоўваюць, напрыклад, тампанаванне хлеб-
ным мякішам ці працірку ім паверхні керамікі. 

Пескаструйная чыстка пры пэўных умовах з’яўляецца працэсам вельмі 
хуткім і адносна бяспечным для артэфакта. Прылады для пяскавання маюць 
розныя раструбы, напрыклад, з сячэннем ад 0,1 мм. Розныя таксама і самі 
сродкі для пяскавання – пясок, карунд, вокіс алюмінію ў выглядзе гіграс-
капічнага парашку, карбанат кальцыю, драбнюткія шкляныя шарыкі памерам 
у некалькі мікрон. Зараз у Інстытуце фізікі НАН Беларусі вядзецца распра-
цоўка метада лазернай ачысткі археалагічнай керамікі, які мае пры некаторых 
абставінах шэраг пераваг перад іншымі метадамі, у т. л. пескаструйным, 
асабліва ў прымяненні іх да светлаафарбаваных аб’ектаў (белаглінянай ке-
рамікі і г. д.). 

Перад пачаткам вільготнай чысткі кераміка з археалагічных ці эт-
награфічных знаходак павінна быць даследавана на ўстойлівасць да вады. 
Гэта надзвычай важна, бо вельмі шмат керамічных вырабаў дагістарычных і 
раннегістарычных часоў былі абпалены пры нізкіх тэмпературах. Вільготнай 
чыстцы можна падвяргаць толькі водаўстойлівыя керамічныя вырабы. Перад 
гэтым яны павінны быць ачышчаны ў сухім выглядзе ад незамацаваных за-
бруджанняў і прысохлай зямлі. Часцей для мыцця выкарыстоўваецца чыстая 
вада. Лепшыя вынікі дае замочванне керамікі ў цёплай вадзе, якая хутчэй рас-
тварае напластаванні. Пасля кароткага апалосквання ў праточнай вадзе 
аб’екты ачышчаюцца мяккай шчоткай. Аднак яна не павінна пакідаць ніякіх 
слядоў на паверхні ачышчаемых чарапкоў. У некаторых выпадках замест 
шчоткі выкарыстоўваецца мяккі пэндзаль. 

У рэстаўрацыю часта трапляюць вырабы, якія ўжо некалі былі склеены, у 
асноўным невядомым клеем. Часта неабходна раздзяленне старых злучэнняў 
на фрагменты з мэтай выкарыстання лепшага сродку і больш дасканалай 
тэхнікі склейкі. Шмат старых клеяў пасля высыхання не ўдаецца растварыць, і 
ў найлепшым выпадку можна іх толькі размякчыць адпаведнымі раствараль-
нікамі, аблягчаючы расклейку. Рэшткі клею часцей выдаляюцца механічна 
(часамі маюць выгляд эластычнай плёнкі), часта размякчаюцца пад уплывам 
цёплай вады. 

Перад пачаткам выдалення старых склеек керамічны прадмет неабходна 
на некаторы час змясціць у дыстыляваную ваду з мэтай насычэння чарапка, 
што перашкодзіць пранікненню ў глыбіню растваральніка. Вада (асабліва 
цёплая) размякчае і растварае шмат клеяў, паколькі яны маюць тэрмапла-
стычныя ўласцівасці. Для расклейкі старых клеевых злучэнняў выкарыстоў-
ваецца чыстая вада ці з дадаткамі, напрыклад, дыхлорметану ці іншых ар-
ганічных растваральнікаў. 

Склейванне з’яўляецца адным з вельмі часта ўжывальных рэстаўра-
цыйных прыёмаў, паколькі кераміка крохкая і ломкая. Асноўнай праблемай 

пры склейцы з’яўляецца выбар падыходзячага клею і тэхнікі выканання. 
Ужыванне пэўнага клею залежыць перш за ўсё ад якасці і стану керамічных 
чарапкоў. Адно з найважнейшых патрабаванняў да клеяў – іх высокая клей-
касць (адгезія). 

У апошні час назіраецца відавочны крок наперад у сферы выкарыстання 
клеяў. Яшчэ нядаўна ўжываліся шэлак, глютынавы ці казеінавы, воска-
смаляныя мастыкі. Вядома таксама выкарыстанне вапнава-казеінавых клеяў і 
клеяў на аснове вадкага шкла. Сярод шэрагу пераваг клеяў з сінтэтычных 
смол належыць выдзеліць асабліва важную моцную прычэпнасць да іншарод-
ных матэрыялаў і ўстойлівасць да ўздзеяння знешняга асяроддзя. 

Што датычыцца ліквідацыі страт, то ў вырашэнні гэтай праблемы можна 
вылучыць дзве розныя пазіцыі. Першая рэкамендуе ўжываць матэрыялы, 
выкарыстаныя ў самім аб’екце, другая аддае перавагу выкарыстанню 
сінтэтычных рэчываў, неўспрымальных да ўмоў акружаючага асяроддзя, 
устойлівых да старэння і г. д. 

Частка рэстаўратараў аддае перавагу матэрыялам, якія адрозніваюцца ад 
арыгінальных фрагментаў (напрыклад, белы гіпс). Некаторыя спрабуюць 
падкрэсліць адметнасць ад аўтэнтыкі, выкарыстоўваючы розніцу ўзроўняў, а 
іншыя папаўняюць страты так, каб іх цяжка было адрозніць ад арыгінальных 
фрагментаў. Структура паверхні папаўненняў павінна быць падобна да 
арыгіналу настолькі, наколькі гэта магчыма. Адна з галоўных прыкмет 
добрай рэстаўрацыі – гэта нязменны выгляд аб’екта; змены дапускаюцца 
толькі тады, калі таго патрабуе канчатковае захаванне аб’екта, які без гэтага 
будзе страчаны. 

Для рэтушы вырабаў непаліванай керамікі выкарыстоўваюцца акварэль-
ныя фарбы і так званыя плакатныя, а таксама з дысперсіяй полівінілавага 
спірту. 

Для каларыстычнага папаўнення паліванай керамікі прыдатны алейныя 
фарбы, разведзеныя шкіпінарам, а таксама на поліўрэтанавай, эпаксіднай ці 
акрылавай аснове. Для рэтушы часам таксама ўжываюцца спецыяльныя фар-
бы, прыдатныя для абпальвання на кераміцы. Папаўненне страт палівы най-
часцей праводзіцца адпаведна падфарбаванай штучнай смалой, напрыклад, 
амаль няжоўкнучым бясколерным лакам на аснове поліўрэтану [4]. 

Рэстаўрацыя керамічнай кафлі можа праводзіцца рознымі спосабамі з вы-
карыстаннем розных матэрыялаў. Пашыраны два спосабы рэстаўрацыі – 
гіпсам і керамічнай дробкай. Перад пачаткам працы на кожны прадмет за-
водзіцца пашпарт, куды запісваецца асноўная інфармацыя: памеры, матэрыял, 
характар забруджвання, захаванасць. Абавязкова праводзіцца фотафіксацыя. 

Гіпс прасцей у выкарыстанні, чым керамічная дробка, таму ім лепш па-
паўняць значныя страты. Для падрыхтоўкі матэрыялу гіпс разводзіцца вадой 
з даданнем клею ПВА. Гіпс амаль адразу дубянее, таму працаваць трэба хутка. 
Адліваецца спачатку знешні бок, потым румпа. Пасля высыхання гіпс апрацоў-
ваецца скальпелем, шліфавальнай машынкай, наждачкай. Калі гіпс канчатко-
ва высах, знешні бок і румпа пакрываюцца фінішнай шпаклёўкай альбо тэм-
пернай фарбай з даданнем клею ПВА. 

Наступным этапам з’яўляецца таніраванне ўзноўленых элементаў фарбамі 
(гуаш, акварэль, акрыл). Апошняя стадыя працы – гэта пакрыццё ўсёй знеш-

няй паверхні акрыл-фісташкавым лакам. Ён імітуе паліву на ўзноўленых 
участках і кансервуе ўсю паверхню. Румпа і ўвесь задні бок пакрываецца рас-
творам полівінілбутыраля. Варта адзначыць, што гіпс не вельмі трывалы і 
даўгавечны, таму трэба прытрымлівацца ўмоў захавання і транспарціроўкі. 

Адным з першых рэстаўратараў беларускай керамікі і асабліва кафлі быў 
вядомы мастак-кераміст, выдатны выкладчык і даследчык народнай беларус-
кай керамікі Уладзімір Вікенцьевіч Угрыновіч (1941–1994). З 1969 г. ён 
працаваў на кафедры керамікі Беларускага дзяржаўнага тэатральна-
мастацкага інстытута, доўгі час вывучаў івянецкую кераміку і засвоіў усе са-
крэты мясцовых майстроў. Пачынаючы з 1977–1978 гг., ён зацікавіўся археа-
лагічнай керамікай і пачаў вывучаць і аднаўляць керамічны посуд, кафлю і 
іншыя керамічныя вырабы з раскопак Лідскага, Мірскага, Крэўскага і Галь-
шанскага замкаў, Лагойска, Мінска, Віцебска і іншых населеных пунктаў Бела-
русі [3]. Рэстаўратар актыўна супрацоўнічаў з археолагамі М. А. Ткачовым, 
В. Е. Собалем і аўтарам артыкула.  

У лютым 1993 г. у Беларускім універсітэце культуры была створана ка-
федра народнага дэкаратыўна-прыкладнога мастацтва на чале з Рыгорам 
Фёдаравічам Шаурай. У 2001 г. была адкрыта асобная спецыялізацыя «рэс-
таўрацыя твораў дэкаратыўна-прыкладнога мастацтва» па спецыяльнасці 
«дэкаратыўна-прыкладное мастацтва». У 2001 г. у Нацыянальным мастацкім 
музеі была арганізавана выстава «Рэстаўрацыя і рэстаўратары», для якой быў 
распрацаваны даведнік са звесткамі пра ўсіх рэстаўратараў, якія працавалі з 
музейнымі артэфактамі Беларусі ў 1950–2000 гг. У 2005 г. пры Нацыянальным 
музеі гісторыі і культуры Беларусі быў адкрыты Цэнтр прэвентыўнай кансер-
вацыі і Школа музейных кансерватараў [4]. 

